SANARWA 21 ga watan Afrilun 2016

Don gaggauta bugawa

Jawabin Kan Abinda Ambasada Samantha Power Da Shugaba
Muhammadu Buhari Suka Tantauna A Abuja Ranar 21 ga watan
Afrilun 2016

‘ s i :
Ambassador Power ta sadu, yau, da Shugaba Muhammadu Buhari, na Nijeriya, a
Fadar Gwamnati dake Birnin Abuja. Ambassador Power ya nuna jin dadinta ga irin
yadda Shugaba Buhari ke bayar da KoKarin inganta Karfin sojojin Nijeriya da kuma
irin nasarorin da ake samu, na magance ta’addancin Kungiyar Boko Haram. Ta
kuma yi bayanai game da KoKarin Kasar Amirka, na Karfafa dangantakarta da
Nijeriya, wajen inganta wannan yaKi.

Ambassador Power ta jaddada bukatar taimaka wa Karfin na soja, game da dorewar
KoKarin bunkasa damar inganta tattalin arziki da shugabanci, har da harkokin
siyasa, kazalika da ‘yancin dan adam. Ta lura cewa, wannan ne, zai nuna irin
yadda gwamnatin Buhari ke mayar da hankali kan harkokin tsaro da ci gaban
tattalin arziki da kuma nuna gaskiyar gudanar da mulkin demokradiyya.

Ambassador Power ta yi bayanai game da tattakinta, zuwa arewa maso gabashin
Nijeriya, a ranar 22 ga watan Afrilu. Ta lura da Karancin kayayyakin kayayyakin
agaji, a yankin, ta kuma jaddada muhimmancin gwamnatin Nijeriya, tare da goyon
bayan Kasashen duniya, su hanzarta daukar wani matakin magance yaduwar
cututtukan rashin abinci mai gina jiki, a tsakanin jama’ar dake sansanin ‘yan gudun
hijira. Ta jaddada cewa, muhimmancin tabbatar da wadannan sharudda, a arewa



maso gabashin na Nijeriya, zai inganta duk wani abinda aka mayar da hankali
kansa, na KoKarin ganin an maida ‘yan gudun hijirar zuwa gidajensu.

Ambassador Power ta gabatar da jin dadin Shugaba Obama, na ganin an Karfafa
dangantaka tsakanin Nijeriya da Amirka, da ma inganta zumuncinmu, a fannoni da
suka dace, ciki har da harkokin ciniki da zuba jarurruka.

Relevant information about U.S. policies and programs in Nigeria can be found on our websites:
http://nigeria.usembassy.gov and www.usaid.gov/ng

